
CRYNODEB GWEITHREDOL

Mae Bwrdd Partneriaeth Rhanbarthol Powys (RPB) yn falch o gyflwyno ei adroddiad
blynyddol sy'n tynnu sylw at gyflawniadau rhwng 1 Ebrill 2022 a 31 Mawrth 2023. Mae'r RPB
yn parhau gydag ymrwymiad cryf i ddarparu gwasanaethau iechyd a gofal cymdeithasol
cydgysylitiedig sy'n gwella canlyniadau i bobl ym Mhowys.

Mae wedi bod yn flwyddyn heriol, gyda gaeaf anodd a welodd bwysau parhaus ar y system
iechyd a gofal, yn enwedig o ran y gweithlu. Parhaodd yr RPB i chwarae rdl bwysig wrth gynnig lle i
gynllunio a chydlynu ymateb ar draws partneriaid.

Roedd hefyd yn flwyddyn o fyfyrio a blaengynllunio, gan ymgorffori adolygiad canol tymor o'n
Strategaeth lechyd a Gofal deng mlynedd, “Powys lach, Ofalgar”. Mae'r strategaeth yn parhau i
arwain ein gwaith wrth iddi bennu'r blaenoriaethau ar gyfer trawsnewid iechyd a gofal yn y
rhanbarth hyd at 2028.

Mae'r strategaeth wedi'i hadnewyddu, gan ystyried y farn a'r dystiolaeth a gasglwyd o
Asesiad Anghenion Poblogaeth ac Asesiad Lles Powys. Cafodd y strategaeth ei hailddatgan
gan y Bwrdd Datblygu Rhanbarthol ac, ochr yn ochr a hyn, cytunwyd ar Gynllun Ardal ar y
Cyd newydd sy'n amlinellu blaenoriaethau ar gyfer y pum mlynedd nesaf. Mae trosolwg o'r
rhain wedi'u cynnwys yn yr Adroddiad Blynyddol hwn, gyda'r Cynllun Ardal ar y Cyd llawn i'w
gyhoeddi'n fuan.

Mae llawer i'w ddathlu o hyd wrth i ni gefnogi pobl i Ddechrau'n Dda, Byw'n Dda a
Heneiddio'n Dda.

Mae Partneriaeth Dechrau'n Dda yn gweithio i wella gwasanaethau i blant a phobl ifanc, gan
ganolbwyntio ar anghenion cymhleth. Mae'r bartneriaeth yn datblygu model NEST/NYTH,
sy'n sicrhau dull cynhwysfawr o ymdrin ag iechyd meddwl, llesiant a gwasanaethau cymorth.
Mae'r bartneriaeth wedi cyflawni canlyniadau cadarnhaol, fel mwy o fynediad at gymorth
iechyd emosiynol, atgyfeiriadau priodol i wasanaethau, a datblygu timau therapiwtig.

Mae'r Bartneriaeth Byw'n Dda yn canolbwyntio ar greu amgylchedd cefnogol i unigolion
“Byw'n Dda” a manteisio ar y cymorth a'r gefnogaeth gywir. Mae'r bartneriaeth yn ceisio
cryfhau gwasanaethau i bobl ag anableddau ac yn galluogi datblygiad cymunedol i gefnogi
lles ar lefel leol. Mae Partneriaeth lechyd Meddwl| Byw'n Dda yn gweithio'n benodol ar wella
gwasanaethau iechyd meddwl, gan ymgysylltu a8 defnyddwyr gwasanaeth a darparwyr
trydydd sector.

Mae'r Bartneriaeth Heneiddio'n Dda yn gweithio i gefnogi pobl hyn i fyw'n annibynnol, gan
fynd i'r afael @ materion fel eiddilwch, colli cof a digartrefedd. Mae'n ymdrechu i ddarparu
gofal yn agosach at y cartref ac mae wedi cyflwyno rhaglenni fel y Prosiect Micro-Fenter,
sy'n hyrwyddo gofal cymdeithasol a gwasanaethau iechyd yn y gymuned. Mae Gwasanaeth
Cyfeillio a Phrosiect Gofal a Alluogir gan Dechnoleg y bartneriaeth hefyd wedi cyfrannu'n
sylweddol at wella cysylltiadau cymdeithasol a chefnogi byw'n annibynnol.

Oherwydd ehangder a dyfnder y gwaith drwy'r Bwrdd Partneriaeth Rhanbarthol, ni all yr
Adroddiad Blynyddol hwn ond tynnu sylw at rywfaint o'r gwaith allweddol sydd wedi
digwydd a rhoi sylw i feysydd penodol o arfer da ar gyfer rhannu, dysgu a mabwysiadu
ehangach. Er ei bod yn amlwg bod llawer i ymfalchio ynddo, rhaid i'r gwaith barhau'n gyflym




wrth lunio'r strategaeth wedi'i hailddatgan a blaenoriaethau'r Cynllun Ardal
newydd eleni i helpu i gyflawni'r uchelgais.

ROL A DIBEN Y BWRDD

Mae Bwrdd Partneriaeth Rhanbarthol Powys yn
dwyn ynghyd ystod o gynrychiolwyr
gwasanaethau cyhoeddus a phobl allweddol
eraill gan gynnwys dinasyddion, er mwyn sicrhau
bod sefydliadau'n cydweithio'n well i wella
iechyd a lles pobl Powys. Mae Cylch Gorchwyl yr
RPB yn ddatganiad o fwriad sy'n nodi'r hyn
mae'n ceisio ei gyflawni:

> Creu momentwm ar gyfer gwelliannau critigol, drwy nodi blaenoriaethau allweddol i
ddinasyddion Powys a chanolbwyntio ymdrechion i sicrhau bod y rheini'n cael sylw

» Cynyddu'r ffocws ar ymyrraeth gynnar ac atal drwy annog dinasyddion i reoli a pherchnogaeth
mewn materion iechyd a lles er mwyn lleihau'r angen cynyddol

> Sicrhau bod llais y dinesydd nid yn unig yn cael ei glywed ond ein bod yn gweithredu arno i
wella gwasanaethau

» Defnyddio gwybodaeth am anghenion dinasyddion yn y dyfodol wrth gynllunio
gwasanaethau ar draws y sbectrwm o angen a sicrhau bod adnoddau'n cael eu defnyddio i'r
eithaf drwy ymgysylltu'n ddoeth a chyrff eraill sy'n ymgymryd a gweithgarwch tebyg

> Sicrhau bod gwasanaethau o safon yn cael eu darparu'n effeithlon ac yn effeithiol drwy
weithlu a gwirfoddolwyr medrus a brwdfrydig

» Hyrwyddo'r broses o integreiddio gofal a chymorth rhwng Gwasanaethau Cymdeithasol
ac lechyd

» Sicrhau cydgynhyrchu a chomisiynu gwasanaethau gyda'r sectorau cyhoeddus, preifat a
gwirfoddol sy'n hyrwyddo gwasanaethau cysylltiedig a di-dor sy'n gweithio'n effeithiol gyda'i
gilydd

» Meithrin arferion newydd arloesol a hyrwyddo diwylliant dysguSicrhau bod
mecanweithiau effeithiol ar waith i bontio'r bwlch rhwng cyfathrebu sefydliadol a
chyhoeddus ar gynllunio a chyflawni gwasanaethau




STRATEGAETH IECHYD A GOFAL

Mae gwaith yr RPB yn cael ei lywio gan Strategaeth lechyd a Gofal Powys, Powys lach,
Ofalgar sy'n nodi'r blaenoriaethau ar gyfer trawsnewid iechyd a gofal ym Mhowys hyd at
2028. Mae'r holl bartneriaid wedi dod at ei gilydd drwy gydol 2022 i adolygu ac adnewyddu'r
blaenoriaethau hyn ac i lunio ein hail Gynllun Ardal ar y Cyd gan y Bwrdd Rhiannaeth
Rhanbarthol.

Mae'r Cynllun Ardal ar y Cyd newydd yn adeiladu ar gynnydd a gwersi’r pum mlynedd
diwethaf ac yn ymateb i'r hyn mae pobl Powys wedi'i ddweud am eu hiechyd a'u gofal, a'r
hyn sy'n bwysig iddyn nhw.

Rydym ni wedi defnyddio ar ein dealltwriaeth newydd o fywyd yn y sir yn helaeth gyda'r farn
a'r dystiolaeth diweddaraf yn cael eu casglu fel rhan o Asesiad Anghenion Poblogaeth
Powys (2022), Asesiad Lles (2022), Adroddiad Sefydlogrwydd Marchnad Powys (2022) yn
ogystal ag ymchwil, adborth a pholisi newydd arall.

Mae'r Cynllun Ardal newydd yn nodi sut y gallwn ni wella iechyd a lles pobl ym Mhowys a
bydd yn cyflawni camau olaf ein huchelgais deng mlynedd. | weld y Cynllun Ardal wedi'i
ddiweddaru ynghyd a'r blaenoriaethau a adolygwyd ewch i www.powysrpb.org

Sut mae gwaith y Bwrdd yn cael ei wneud

Mae'r Bwrdd Partneriaeth Rhanbarthol yn pennu'r cyfeiriad strategol ar gyfer iechyd a gofal ym Mhowys
a'r blaenoriaethau ar y cyd ar gyfer cydweithio. Mae'r pedair is-bartneriaeth yn allweddol i gyflawni'r
uchelgais a'r meysydd blaenoriaeth: Dechrau'n Dda, Byw'n Dda, Byw'n Dda (lechyd Meddwl) a
Heneiddio’n Dda. Mae pob un ohonynt yn cynnwys grwp llawer ehangach o bobl ac mae ganddynt hefyd
eu his-grwpiau eu hunain sy'n gwneud gwaith manylach.

Mae gan bob grwp ffocws penodol ar grwp poblogaeth penodol — plant, pobl ifanc a theuluoedd
(Dechrau'n Dda), Oedolion (y bartneriaeth Byw'n Dda), a Phobl Hyn (Heneiddio'n Dda). Mae rhai
meysydd ffocws yn berthnasol i'r holl grwpiau oedran hyn ac felly maen nhw’n drawsbynciol. Mae'r
rhain yn cynnwys gofalwyr di-dal er enghraifft, yn ogystal a'r gofyniad i ddarparu gwybodaeth, cyngor a
chymorth perthnasol.

Mae ymgysylltu ehangach a phobl yn bwysig iawn ac mae gan y bartneriaeth a'r is-grwpiau amrywiol
ffyrdd y gallant glywed llais pobl i helpu i lunio penderfyniadau. Dechrau’n Dda, er enghraifft, cael Bwrdd
Dechrau’n Dda lau sy'n cynnwys pobl ifanc sy'n gallu trafod materion allweddol a rhoi adborth ar y rhain.

Mae Grwp Gweithredol yr RPB yn gweithredu fel griwp goruchwylio a chydlynu strategol i helpu i
sbarduno gwaith yr RPB yn ei flaen ar draws partneriaid a chynnig cefnogaeth a her ar gyfer
penderfyniadau allweddol. Mae gwaith y Bwrdd yn cael ei gydlynu drwy'r Tim RPB sy'n darparu
cefnogaeth a chydlynu lefel uchel ar draws hyn i gyd.

AELODAETH Y BWRDD

Cadeirydd RPB, Is-gadeirydd Bwrdd lechyd Addysgu Powys

Cyd-Is-gadeirydd yr RPB, Aelod Cabinet dros Bowys Ofalgar, Cyngor Sir Powys

Cyd-Is-gadeirydd RPB, Prif Swyddog Gweithredol, Cymdeithas Mudiadau Gwirfoddol Powys

Cyfarwyddwr Gwasanaethau Cymdeithasol a Thai, Cyngor Sir Powys

Prif Weithredwr Bwrdd lechyd Addysgu Powys

Cyfarwyddwr Addysg a Phlant, Cyngor Sir Powys

Pennaeth Comisiynu a Phartneriaethau, Cyngor Sir Powys

Ymgynghorydd Polisi, Fforwm Gofal Cymru

Pennaeth Gofal Cymdeithasol i Oedolion, Cyngor Sir Powys

Cyfarwyddwr Partneriaethau ac Ymgysylltu Ymddiriedolaeth GIG Gwasanaethau Ambiwlans
Cymru, Bwrdd lechyd Addysgu Powys

Cyfarwyddwr Gweithredol lechyd Sylfaenol, Cymunedol a Meddwl, Bwrdd lechyd Addysgu Powys

Aelodau sy’n Ofalwyr

Aelodau sy’n Ddinasyddion

Cynrychiolydd Landlord Gwerth Cymdeithasol, Barcud

Aelod o'r Cabinet dros Genedlaethau'r Dyfodol, Cyngor Sir Powys

Hyrwyddwr Awtistiaeth RPB, Gweithredu dros Blant

DECHRAU'N DDA m

Mae Partneriaeth Dechrau'n Dda yn gwella i gryfhau a thrawsnewid gwasanaethau i blant a
phobl ifanc ym Mhowys. Mae'r Bartneriaeth yn gweithio i fodloni blaenoriaethau allweddol
ar draws y sbectrwm angen gan gynnwys plant ag anghenion cymhleth.

Mae Aelodau Partneriaeth Dechrau'n Dda wedi bod yn gweithio i ddatblygu model NEST
/NYTH ar gyfer Powys. Nod y fframwaith hwn yw sicrhau dull gweithredu 'system gyfan' ar
gyfer datblygu gwasanaethau iechyd meddwil, llesiant a gwasanaethau cymorth i fabanod,
plant, pobl ifanc, rhieni, gofalwyr a'u teuluoedd ehangach ledled Cymru.

Mae NEST/NYTH ym Mhowys yn torri ar draws y ffrydiau gwaith sy'n rhan o Dechrau'n Dda
ac yn sail i ddatblygiad blaenoriaethau allweddol megis prosiect Braenaru, Powys Gyda'n
Gilydd, Ymyl Gofal, Llety Diogelach a'r Model lechyd a Lles Emosiynol.

https://collaborative.nhs.wales/networks/wales-mental-health-network/together-for-children-and-young-people-2/the-nest-framework/
https://collaborative.nhs.wales/networks/wales-mental-health-network/together-for-children-and-young-people-2/the-nest-framework/

Uchafbwyntiau Dechrau'n Dda

lechyd a Lles Emosiynol

Mae Powys wedi datblygu Model lechyd a Lles Emosiynol, sy'n dwyn ynghyd bob elfen o
iechyd a lles emosiynol plant, pobl ifanc a theuluoedd. Mae'r model yn ffordd integredig o
wasanaethau, gyrwyr cenedlaethol, a chanllawiau i gydweithio i gefnogi lles.

Mae'r prosiect lechyd a Lles Emosiynol yn darparu cefnogaeth ar draws ystod o anghenion
drwy fynd i'r afael &'r bylchau mewn gwasanaethau iechyd a lles emosiynol. Mae'r prosiect
yn gweithio'n bennaf gyda phlant, pobl ifanc, teuluoedd a staff sydd angen cymorth iechyd a
lles emosiynol ychwanegol. Mae'r prosiect hefyd yn gweithio gydag ystod o wasanaethau i
ddarparu ymateb integredig a di-dor i anghenion lles.

Eleni mae'r Prosiect lechyd a Lles Emosiynol wedi cynyddu capasiti mewn gwasanaethau yn
ogystal & nodi a darparu gwasanaethau i ddiwallu anghenion.

Mae'r prosiect wedi gweithio'n uniongyrchol gyda dros 1000 o bobl
ifanc.

Mae adborth, sgoriau ac astudiaethau achos yn dangos yr effaith gadarnhaol mae'r gwaith
hwn yn ei gael. Mae pob un o'r prosiectau a gyflawnwyd eleni yn cynnwys:

e Cynnydd yn nifer y bobl ifanc sy'n derbyn cymorth iechyd emosiynol.

e Cynnydd mewn atgyfeiriadau priodol i CAMHS a gwasanaethau eraill

e Parhad mewn gwasanaeth gwaith grwp therapiwtig creadigol mewn ysgolion
cynradd (blwyddyn 5 a 6).

e Tim Ymlyniad Therapiwtig a Phositif newydd yn cael ei ddatblygu

Gwasanaethau Arbenigol yn Nes Adref

Mae'r bartneriaeth yn parhau i ddarparu cymorth dwys i wella'r
trefniadau byw presennol ar gyfer plant a phobl ifanc fel y
gallant barhau i fyw gyda'u teuluoedd yn hytrach na mynd i
ofal, lle mae'n ddiogel.

Mae Prosiect Ymyl Gofal yn gweithio gyda phlant, pobl ifanc a'u
teuluoedd i gefnogi plant ar “Ymyl Gofal”. Drwy ymyriadau sy'n
seiliedig ar dystiolaeth a dull ymyrraeth gynnar, bydd y prosiectau yn cefnogi teuluoedd i
aros gyda'i gilydd a chadw plant gartref yn ddiogel.

Mae'r prosiect wedi darparu ymyriadau sy'n seiliedig ar dystiolaeth sydd wedi galluogi
teuluoedd i ddatblygu sgiliau datrys problemau, meithrin gwydnwch a chyflawni newid
ymddygiad cadarnhaol a chynaliadwy.




Mae staff hyfforddedig a phrofiadol wedi darparu ymateb cyflym i blant a theuluoedd mewn
argyfwng, gan eu galluogi i fynd i'r afael a'r anawsterau sydd wedi arwain at y teulu mewn
perygl o chwalu, ac atal achosion gofal rhag dwysau ac atgyfeirio atynt ymhellach. Eleni,
llwyddodd Tim Ymyl Gofal i aduno 37 o blant gyda'u teuluoedd, a dywedodd 82% o
deuluoedd eu bod wedi cael cymorth gan y gwasanaeth i gyrraedd eu nodau.

Mae rhai o gyflawniadau allweddol y prosiectau yn cynnwys:

e Cynnydd yn nifer yr atgyfeiriadau gan dimau gofal a chymorth.

e Llwybr atgyfeirio uniongyrchol ar gyfer gofalwyr maeth a phobl ifanc sy'n derbyn
gofal i'w galluogi i atgyfeirio eu hunain.

e Adborth cadarnhaol gan randdeiliaid gan gynnwys teuluoedd a gweithwyr
proffesiynol.

e Gweithio'n agos gyda Swyddog Cyfranogiad Llais y Plentyn i sicrhau bod llais plant a
phobl ifanc yn cael ei glywed.

Mae Datblygiadau Preswyl y Bartneriaeth wedi creu lleoliadau hyblyg, amrywiol, o ansawdd
uchel i blant a phobl ifanc sy'n derbyn gofal yn Nes at Adref. Mae'r gyfres o ddatblygiadau
wedi darparu amrywiaeth o ddarpariaeth llety i alluogi plant i fyw'n nes at adref yn eu
cymunedau, gan helpu i gyflawni'r canlyniadau gorau posibl i blant mewn gofal. Mae hyn
wedi cynnwys.

e Lletyiboblifancsy'n pontio i fyw'n annibynnol o leoliadau maeth neu breswyl.

e Cartref plant therapiwtig sy'n darparu ymyriadau dwys sy'n seiliedig ar dystiolaeth
gyda ffocws glinigol ar gyfer plant a phobl ifanc sydd &'r anghenion emosiynol ac
ymddygiadol mwyaf cymhleth.

e Llety mewn argyfwng fel trefniadau interim pan fydd lleoliadau'n chwalu.
e Darpariaeth breswyl seibiant byr yn Ne'r sir ar gyfer
plant ag anghenion cymhleth ac anableddau dysgu.

Canolfan Integredig i Deuluoedd

Agorwyd Canolfan Integredig y Trallwng i Deuluoedd yn
swyddogol ym mis Chwefror 2023 gan Julie Morgan, y Dirprwy
Weinidog Gwasanaethau Cymdeithasol. Agorodd y ganolfan ei
drysau ym mis Hydref 2022 fel “siop un stop” sy'n darparu

HidM Mae'n darparu gweithgareddau fel grwpiau rhieni a phlant bach,
tylino babanod gwybodaeth a chyngor, rhaglenni Hyfforddiant Rhianta'r Blynyddoedd
Rhyfeddol, cyngor iechyd, cymorth i deuluoedd a chwnsela.

Dyma'r ail Ganolfan Integredig i Deuluoedd agor yn vy sir ac mae'n rhan o uchelgais ehangach
i ddatblygu cyfres o safleoedd tebyg ar draws Powys. Gallwch ddarllen y stori lawn yma

https://en.powys.gov.uk/article/13980/Minister-opens-Welshpool-Integrated-Family-Centre

BYW'N DDA

Mae Partneriaeth Byw'n Dda yn gweithio i greu amgylchedd cefnogol, grymusol ym Mhowys
a fydd yn galluogi pobl i “Fyw'n lach” a chyflawni canlyniadau iechyd da, trwy fod yn iach ac
egniol a thrwy allu cael gafael ar y cymorth a'r gefnogaeth gywir, ar yr adeg gywir. Mae’r
Bartneriaeth yn mynd i'r afael & phenderfynyddion ehangach iechyd a lles y boblogaeth o
oedran gweithio ym Mhowys trwy lens datblygu cymunedol sy'n seiliedig ar asedau, gan
gynnwys cryfhau a thrawsnewid ffyrdd o weithio a gwasanaethau i bobl ag anableddau.

Mae Partneriaeth lechyd Meddw! Byw'n Dda yn parhau i flaenoriaethu cyfleoedd i
ymgorffori elfennau allweddol o'r model yn benodol ar gyfer pobl ag iechyd meddwl ar
draws Powys. Mae'r Bartneriaeth yn gweithio i gryfhau a thrawsnewid gwasanaethau iechyd
meddwl, gan sicrhau hefyd bod gwasanaethau'n datblygu er mwyn bodloni gofynion
deddfwriaeth iechyd meddwl ehangach. Mae'r Bartneriaeth yn gweithredu nifer o is-
grwpiau partneriaeth, yn enwedig i ymgysylltu a defnyddwyr gwasanaeth a'u gofalwyr a'u
clywed, a hefyd i ymgysylltu a darparwyr gwasanaethau iechyd meddwl y Trydydd sector.

Uchafbwyntiau Byw'n Dda

Ymyrraeth Gynnar ac Atal

Gall darparu cefnogaeth a chymorth ymarferol i'r rhai sydd angen ychydig o gymorth ychwanegol yn
eu bywydau o ddydd i ddydd gadw pobl sy'n byw gartref - yn ddiogel ac yn annibynnol Parhaodd
Gwasanaeth Ymyrraeth Gynnar ac Atal (Cymorth Cartref) y bartneriaeth i ddarparu cymorth a
chefnogaeth gynnar ar ffurf ymweliadau lles, galwadau ffén, siopa hanfodol, casglu presgripsiynau,
cynorthwyo gofalwyr, cyfeirio at wasanaethau cymunedol, yn ogystal 8§ gwasanaeth 24/7 ar gyfer
argyfyngau drwy larymau cymunedol.

Mae'r gweithredoedd hyn sy’n aml yn fach ond yn arwyddocaol yn
chwarae rhan fawr o ran cadw pobl yn ddiogel ac yn iach yn eu
cartrefi.

Mae'r gwasanaeth yn helpu i atal a/neu ohirio'r angen am ofal a chymorth ychwanegol ac yn lleihau
teimladau o unigrwydd ac arwahaniad. Eleni cynhaliwyd 13,507 o ymyriadau cymorth yn y cartref
wedi’u trefnu ledled Powys, a oedd yn cynnwys cefnogi unigolion a8 dementia, yn ogystal & gofalwyr.
Felly, mae Cymorth Cartref wedi parhau i liniaru'r pwysau ar weithwyr iechyd a gofal proffesiynol
eraill. Datgelodd canlyniadau arolwg ar gyfer pobl sy'n defnyddio'r gwasanaeth fod 98.5% yn teimlo
eu bod nhw’n gallu byw yn eu cartrefi eu hunain.

“Rydych chi'n darparu gwasanaeth amhrisiadwy ac yn rhoi
tawelwch meddwl i mi o wybod eich bod chi yno os ydw i eich

angen chi.”
Adborth gan Breswyliwr Cartref Cymorth

Mae Gwasanaeth Cysylltwyr Cymunedol y Bartneriaeth wedi parhau i gefnogi pobl i gael mynediad at
wasanaethau a gweithgareddau ar lefel gymunedol. Eleni, cefnogwyd 3,308 o bobl ar draws Powys i
gael mynediad at y wybodaeth gywir ar yr adeg iawn. Mae hyn wedi helpu pobl i gynnal bywydau
annibynnol ac atal yr angen am wasanaethau iechyd neu ofal cymdeithasol lefel uwch, a hefyd
hyrwyddo rhyddhau cleifion o'r ysbyty yn gynnar.

“Mae cysylltwyr yn gyswllt hanfodol ar gyfer rhoi gwybodaeth i'r gymuned i'n
helpu i godi ymwybyddiaeth o'r gwasanaethau cymorth y gallwn ni eu
darparu, a'n gwybodaeth arbenigol.” Adborth Cysylltwyr Cymunedol

Cyflawniadau allweddol

e Darparu dull mwy cydlynol o reoli cyflyrau hirdymor sy'n rhoi cyfle i bawb adeiladu ar eu
cryfderau. Er enghraifft, gweithio gyda gweithiwr iechyd neu ofal proffesiynol i
ddarparu cyfleoedd wedi'u teilwra i gefnogi cyflyrau iechyd hirdymor. Cysylltu pobl &
chanser penodol, cryd cymalau, dementia a gweithgareddau a gefnogir ar gyfer
iechyd meddwil.

e  Wedi cefnogi pobl i oresgyn unigrwydd ac arwahanrwydd cymdeithasol a bod yn aelod
gweithgar o'u cymuned trwy nodi'r hyn sy'n bwysig i'r person. Darparu dull cyfannol,
wedi'i deilwra sy'n cael ei gynhyrchu ar y cyd, gan gynnwys cefnogi pobl i fynychu
grwpiau a gweithgareddau lleol.

o Wedi gweithio mewn partneriaeth a darparwyr iechyd a gofal cymdeithasol, gan fynychu
398 o wardiau rhithwir.

e Gweithgareddau a chymorth i helpu pobl i deimlo'n rhan o'u cymuned a grymuso unigolion i
ofalu am eu hiechyd a'u lles eu hunain drwy gyfeirio at grwpiau cymunedol a chymorth
trydydd sector.

Uchafbwyntiau Byw'n Dda

Adferiad yn Seiliedig ar y Celfyddydau

Lansiwyd rhaglen ANEW ym mis lonawr 2023 i archwilio sut y gall gweithgareddau
celfyddydol a natur gefnogi unigolion ar daith adfer defnyddio sylweddau ym Mhowys.

Trwy ddefnyddio dull dan arweiniad cyfoedion, mae gan brosiect ANEW lais
profiad byw wrth ei wraidd.

Yng nghamau datblygiadol cychwynnol y rhaglen, helpodd unigolion a oedd yn cymryd rhan
mewn triniaeth i gyd-ddylunio arolwg i edrych a ellid cefnogi Taith Adferiad gan ymyriadau
yn y celfyddydau gyda chefnogaeth Kaleidoscope a Cyfle Cymru._ Yn ogystal, sefydlwyd
grwpiau ffocws ym mhob canolfan Kaleidoscope i drafod canlyniadau'r arolwg a helpu i
lunio'r hyn y gellid ei gynnig, gan edrych ar fanteision sut y gallai ymgysylltu a rhaglen ANEW
eu cefnogi.

Gwahoddwyd ystod eang o ddefnyddwyr gwasanaeth, ar sawl cam adfer gwahanol, i drafod
y cynnig, ac fe wnaeth y canfyddiadau hyn helpu i osod cyfeiriad rhaglen ANEW o'r cychwyn
cyntaf, gyda syniadau pob grwp yn Ilywio’r gwaith o gynllunio'r rhaglen.

“Wrth ddylunio rhaglen adfer ar gyfer unigolion y mae defnyddio sylweddau
yn effeithio'n andwyol ar eu bywydau, mae clywed eu llais yn hanfodol i
ddiwallu gwir anghenion pobl sydd am oresgyn dibyniaeth. Mae ymgysylitu
wedi bod yn anhygoel gyda dros bedwar deg pump o bobl yn cymryd rhan yn
rheolaidd yn ein cyfarfodydd a'n digwyddiadau.”

Ben Langwith, Cydlynydd Cydgynhyrchu

“Mae'r model cymorth mwyaf effeithiol yn cael ei arwain gan y rhai sy'n
gwybod beth sydd ei angen ac, yn yr achos hwn, egni creadigol a thalent
defnyddwyr gwasanaeth sy'n gyrru cynnwys y rhaglen.”

Lucy Bevan, Cydlynydd y Celfyddydau mewn lechyd

https://kaleidoscope68.org/services/kaleidoscope-powys/
https://kaleidoscope68.org/services/cyfle-cymru-powys/

Bydd cam cyntaf gweithgareddau ANEW yn cael ei gyflwyno yn Aberhonddu, Llandrindod a'r
Drenewydd o fis Mai tan ddiwedd mis Mehefin 2023.

Mae ANEW yn cael ei gefnogi gyda buddsoddiad ariannol gan Gyngor Celfyddydau Cymru a
Sefydliad Baring drwy'r cynllun 'Arts & Minds'. Mae’r rhaglen yn cael ei arwain gan
Wasanaeth lechyd Meddwl Bwrdd lechyd Addysgu Powys mewn partneriaeth a8 Chyngor Sir
Powys a sefydliadau gwasanaethau cymorth lleol.

HENEIDDIO'N DDA m

Mae'r Bartneriaeth Heneiddio'n Dda yn gweithio i gefnogi pobl hyn, gan gynnwys y rhai sydd
ag eiddilwch ac eiddilwch eu cof, i fyw bywyd ffyniannus ac annibynnol, manteisio i'r eithaf
ar gyfleoedd yn y gymuned, lleihau unigedd ac unigrwydd, a darparu gofal yn nes at adref
trwy ddull ymyrraeth ac atal cynnar.

Lle na ellir diwallu anghenion gofal a chymorth unigolion o fewn lleoliad cymunedol neu o
fewn y cartref, mae'r pwyslais ar gynyddu capasiti a galluoedd i sicrhau bod pobl yn cael eu
cefnogi yn y lleoliad mwyaf priodol ar gyfer eu hanghenion gyda phwyslais ar ethos 'cartref
yn gyntaf', gan sicrhau Ilif di-dor i gleifion ar draws y system iechyd a gofal tra'n manteisio i'r
eithaf ar gyfleoedd gofal yn nes at adref.

Mae'r bartneriaeth hefyd yn cydnabod pwysigrwydd mynd
i'r afael 3 materion ehangach hefyd, fel tlodi bwyd a
digartrefedd.

Uchafbwyntiau Heneiddio'n Dda

Cefnogi pobl hyn i aros yn annibynnol gartref.

Mae Prosiect Micro-Fenter y Bartneriaeth wedi gweithio i alluogi unigolion a chymunedau i
ddefnyddio eu doniau a'u sgiliau i ddarparu dewis go iawn o wasanaethau gofal cymdeithasol
ac iechyd lleol, personol ac o ansawdd uchel. Mae entrepreneuriaid cymunedol yn rhedeg
mentrau bach (micro) sy'n darparu gwasanaethau a chymorth gofal, iechyd neu les.

Mae angen cymorth wedi'i deilwra ar lawer o bobl i fyw eu bywydau,
boed hynny gyda gofal personol, help gyda siopa, coginio, neu
gwmniaeth yn unig - mae'r prosiect hwn yn mynd i'r afael @8 phob un o'r
rhain.

Mae cyfanswm o 67 o fentrau cymunedol swyddogaethol bellach wedi'u sefydlu ym
Mhowys. Mae rhywfaint o'r angen cynyddol am ofal yn cael ei ddarparu gan y micro-fentrau
cymunedol hyn, gan gryfhau gallu'r darparwyr gofal cartref cofrestredig.

Mae Gwasanaeth Cyfeillion y Bartneriaeth yn cefnogi unigolion ynysig dros 50 mlwydd oed i
gynnal eu hannibyniaeth a gwella eu bywydau cymdeithasol. Erbyn hyn mae gany
gwasanaeth dros 100 o gyfeillwyr gweithredol, ac eleni mae wedi darparu cefnogaeth i 227
o gleientiaid presennol a 242 o gleientiaid newydd.

“Mae pawb mor hyfryd yno; mae wedi adfer fy ffydd mewn pobl. Mae
eich gwasanaeth wedi bod yn achubiaeth i mi gan nad wyf ar-lein felly
rwyf wir yn gwerthfawrogi cael llythyr neu
alwad.” Adborth cleientiaid cyfeillachwyr

Mae'r cyfeillion yn helpu i hyrwyddo dewis personol, cynyddu
hunanwerth, a datblygu sgiliau. Er enghraifft, cysylltu pobl ag
ystod o weithgareddau a chyfleoedd sy'n eu helpu i gysylltu a'u
cymuned neu gymuned o ddiddordeb. Mae cyfeillio hefyd yn
gwella eu sgiliau eu hunain trwy wirfoddoli.

Fe wnaeth arolwg boddhad gwirfoddolwyr ganfod bod 94% o'r
cyfeillion yn fodlon yn eu rél, a bod 91% o'r defnyddwyr
gwasanaeth yn teimlo'n llai unig ac ynysig y llynedd oherwydd eu cyfeillion.

“Ar 6l colli fy Nain a fy Nhaid fy hun, mae gallu bod yn gyfaill i berson

hyn yn brofiad hyfryd i mi ac rwy'n mwynhau cael y sgyrsiau hyn.”
Adborth gwirfoddolwyr cyfeillio

Eleni, rhagnododd Prosiect Gofal a Alluogir gan Dechnoleg y bartneriaeth 642 o eitemau
technoleg i breswylwyr, er mwyn darparu gofal a chymorth yn y cartref. Mae'r gwasanaeth
yn parhau i ddefnyddio technoleg gost-effeithiol i helpu i gadw pobl yn ddiogel yn eu cartrefi
eu hunain am fwy o amser, gan leihau'r galw ar ofalwyr hefyd. Gall y dechnoleg sbarduno

galwadau awtomatig am gymorth a chaniatau i aelodau o'r teulu gadw llygad o bell ar
anwyliaid.

Amcangyfrifir bod gofal a alluogir gan dechnoleg ym
Mhowys wedi arbed £475,872 i ofal cymdeithasol eleni.

Dementia

Mae gwaith Liwybr Safonau Gofal Dementia Cymru Gyfan wedi symud ymlaen ym Mhowys.
Sefydlwyd pum grwp tasg, gan gynnwys pobl sy'n byw gyda dementia a gofalwyr, ac maen
nhw'n sbarduno'r gwaith i sefydlu beth all wneud y gwahaniaeth mwyaf i ofal dementia ar
draws y sir.

Lansiwyd yr ymgyrch Gwrando ar Ddementia yn Rhaeadr Gwy ym mis
Rhagfyr 2022 i ddod a thrigolion lleol at ei gilydd i lunio sut mae pobl leol &
dementia yn cael gofal.

Mae pobl leol wrth wraidd y sgwrs, ynghyd a chymorth gan Dementia Matters ym Mhowys,
Gwelliant Cymru, Citizens UK, Cymdeithas Alzheimer, Bwrdd lechyd Addysgu Powys, Cyngor
Sir Powys a llawer o sefydliadau'r sector gwirfoddol.

Anogwyd trigolion Rhaeadr Gwy a'r ardaloedd cyfagos i ddod yn Wirfoddolwyr Gwrando
Gweithredol a hefyd i roi eu barn drwy holiaduron a oedd ar gael ar draws lleoliadau
cymunedol.

Bydd adborth o'r ymgyrch ymgysylltu hon
yn llywio'r gwaith Safonau Dementia ar
draws Powys.

Pennawd llun: Daeth trigolion lleol at ei gilydd gyda
gwasanaethau, grwpiau cymunedol ac elusennau mewn

digwyddiadau llwyddiannus yng Nghanolfan Hamdden
Rhaeadr Gwy ym mis lonawr 2022

Therapi Celf Dementia

Mae'r Artist lleol Frances Isaac yn byw ger
Aberhonddu ac yn arwain grwp Therapi Celf i bobl
sy'n byw gyda dementia. Roedden nhw’n cyfarfod
yn rhithwir ar-lein drwy gydol y pandemig a hefyd
bob pythefnos yng Nghrucywel drwy gydol
gwanwyn a haf 2022.



https://www.youtube.com/watch?v=ZKTfhNsvhe4

Mae Frances yn ymwneud & gwaith grwp Tasgau a
Safonau Dementia ym Mhowys ac mae ei
mewnbwn yn amhrisiadwy wrth wneud gwelliannau
mewn gofal dementia. Gallwch glywed Frances yn
siarad am bwer celf i'w chefnogi hi a'i myfyrwyr sy'n
byw gyda dementia. Gallwch ei wylio ar Sianel You
Tube RPB - Therapi Celf Dementia - YouTube

GWAITH TRAWSBYNCIOL

Gofalwyr

Darperir gwasanaeth gofalwyr y bartneriaeth gan Credu, elusen

gofalwyr cofrestredig ym Mhowys. Yn ystod y flwyddyn ddiwethaf mae »

Credu wedi cefnogi 1,796 o ofalwyr ar draws y sir drwy amrywiaeth o C f' dU
brosiectau a mecanweithiau cymorth. Mae'n parhau i ddarparu sty ooty
cymorth o ansawdd uchel sy'n galluogi gofalwyr i fwynhau mwy o

ymdeimlad o les, teimlo'n fwy cysylltiedig ag eraill, a theimlo bod pobl yn gwrando arnynt.

Darparwyd 559 o gyfleoedd seibiant newydd i ofalwyr eleni.

Mae gofalwyr di-dal o bob oed yn cael cymorth i gynrychioli eu hunain ac eraill ym Mhowys
ac mae Credu yn parhau i wrando ar Ofalwyr ar sut mae seibiant yn edrych iddyn nhw, gan
ddarparu cyfleoedd seibiant creadigol ac arloesol. Maen nhw hefyd wedi datblygu offer i
gyrraedd mwy o Ofalwyr, eleni fe wnaethant nodi 504 o ofalwyr newydd nad oeddent yn
hysbys iddynt o'r blaen.

Mae cyswllt cyfryngau cymdeithasol ac e-bost Credu wedi cyrraedd dros 90,000 o bobl eleni,
gan godi ymwybyddiaeth a gwybodaeth am y wybodaeth a'r gefnogaeth sydd ar gael i
Ofalwyr. Mae eu prosiect Codi Ymwybyddiaeth hefyd wedi cefnogi sefydliadau i helpu i
adnabod a chefnogi Gofalwyr.

Cynhaliwyd Cynhadledd Gofalwyr lwyddiannus gan Credu ym mis Tachwedd 2023;
cynhaliwyd y digwyddiad ar draws tri lleoliad ym Mhowys i alluogi nifer eang o ofalwyr i
gwrdd wyneb yn wyneb, cafodd y rhai na allent fynychu'n bersonol eu galluogi i gyfrannu at
y digwyddiad yn rhithiol.

Llais Gofalwyr

Mae gofalwyr di-dal yn chwarae rhan hanfodol wrth ofalu am rai o'n dinasyddion mwyaf
agored i niwed ym Mhowys. Mae llawer o waith ar y gweill yn lleol ac yn genedlaethol i
gydnabod a chefnogi gofalwyr di-dal ifanc ac oedolion sy’n ofalwyr i fyw eu bywyd gorau
tra'n gofalu am ffrind neu aelod o'r teulu.

https://www.youtube.com/watch?v=ZKTfhNsvhe4

Mae dwy flaenoriaeth allweddol wedi cael eu nodi
gan ofalwyr Powys. Y rhain yw:

MCodi proffil gofalwyr ym Mhowys
» Darparu seibiannau i'w cefnogi i barhau i ofalu
Mae'r elusen leol Credu, yn arwain ar ddau brosiect a

ariennir gan Y Gronfa Integreiddio Rhanbarthol i fynd i'r afael
a'r ddwy flaenoriaeth hyn.

Mae'r prosiect Codi Ymwybyddiaeth wedi gwella'r ffordd
mae gofalwyr cudd yn cael eu nodi a'u cefnogi ym Mhowys. Yn ategu'r gwaith hwn, mae'r
Prosiect Cydgynhyrchu Seibiant wedi galluogi cyfleoedd seibiant creadigol yn y gymuned yn
y sir.

Mae gofalwyr sydd wedi bod yn rhan o'r prosiectau hyn yn rhannu eu straeon gyda ni. Mae
Mandy, mam sy'n ofalwr i'w merch sydd ag anghenion cymhleth, yn siarad am y cryfder mae
hi wedi'i ganfod fel gofalwr a'r gefnogaeth mae'r gymuned wedi'i rhoi iddi.

Gallwch hefyd glywed gan Ffion, gofalwr ifanc
sy'n angerddol am godi'r platfform i bobl ifanc
sy'n gofalu am anwylyd. Mae Ffion wedi ennill
llawer drwy gysylltu a gofalwyr ifanc eraill.
Mae hi'n parhau i ddweud ei dweud a chodi
ymwybyddiaeth o faterion mae hi ei hun ac
eraill yn eu hwynebu.

Gallwch ddod o hyd i straeon ar sianel You
Tube Credu Carers.

Y Gymraeg

Mae Grwp Her a Chymorth y Gymraeg y bartneriaeth yn cefnogi partneriaid i ddarparu
gwasanaethau cyhoeddus yn ddwyieithog. Mae'r Cynnig Gweithredol yn helpu sefydliadau
gyda'u defnydd o'r Gymraeg fel y nodir ym mholisi 'Mwy na Geiriau / More Than Just Words’
Llywodraeth Cymru.

19


https://youtu.be/gOpvEeed5Z0
https://www.carers.cymru/
https://www.youtube.com/playlist?list=PLxbui6rV_-0hhyK4oaLlqiTpJzsXiScP1
https://www.youtube.com/playlist?list=PLxbui6rV_-0hhyK4oaLlqiTpJzsXiScP1
https://youtu.be/dvGMLhycRGk

Mae prosiect wedi'i ariannu sy'n cynnig helpu'r Cynnig
Rhagweithiol (darparu gwasanaeth yn Gymraeg heb i rywun
orfod gofyn amdano) i fudiadau trydydd sector. Mae'r prosiect yn
cynnig pecyn cymorth cynhwysfawr sy'n cynnwys costau cyfieithu
untro, helpu sefydliadau i ddatblygu cynllun gweithredu iaith
Gymraeg, yn ogystal a darparu hyfforddiant.

Eleni mae cyfrifon cyfryngau cymdeithasol y Cynnig Rhagweithiol
wedi cael eu hailfywiogi, gan ddenu diddordeb newydd. Darparwyd cefnogaeth i nifer o
sefydliadau gan ddefnyddio sesiynau ymwybyddiaeth, adnoddau a chymorth i ddatblygu
cynlluniau gweithredu iaith Gymraeg. Mae'r sesiynau wedi helpu sefydliadau i ddeall
pwysigrwydd y Cynnig Rhagweithiol ac i fagu hyder wrth gynnig gwasanaethau yn Gymraeg.

“Roedd yn hawdd ei ddilyn, yn addysgiadol ac yn chwalu rhwystrau hyder.”
Adborth sesiwn Cynnig Gweithredol

Gwella'r Daith Canser

Parhaodd y rhaglen Gwella Taith Canser ym Mhowys i gynnig
cyfleoedd i drigolion sy'n byw gyda chanser gael eu clywed ac i gael
fanteisio ar becyn cymorth wedi'i deilwra gan ddefnyddio sgwrs
“beth sy'n bwysig” a/neu offeryn asesu anghenion cyfannol
Macmillan (EHNA).

Gwelodd Credu, Gwasanaeth Cysylltwyr Cymunedol PAVO,
Ymddiriedolaeth Bracken a Thim Nyrsio Lliniarol Arbenigol y Bwrdd
lechyd gynnydd cyson yn nifer yr atgyfeiriadau dros y flwyddyn.

Cynhaliodd Gwella'r Daith Ganser ym  Mhowys
ddigwyddiadau amlasiantaethol yn Aberhonddu a'r Trallwng
yn haf 2022 i unrhyw un sy'n byw gyda chanser neu'n cefnogi
anwylyd & chanser i alw heibio a sgwrsio & gweithwyr
proffesiynol, cael gwybodaeth a manteisio ar y cynnig o sgwrs
ynghylch “beth sy'n bwysig”.

Cafodd taflen ar sut i gael cymorth drwy'r rhaglen ei chyd-
gynhyrchu gyda fforwm Journeying Together y llynedd a'i
dosbarthu i'r holl ysbytai sy'n trin cleifion Powys. Ochr yn ochr
a'r fforwm profiad cleifion a'r rhwydwaith cymorth
cymheiriaid, mae straeon cleifion ar gael ar sianel YouTube
Bwrdd Partneriaeth Rhanbarthol Powys.

https://www.youtube.com/@powysregionalpartnershipbo8107/videos
https://www.youtube.com/@powysregionalpartnershipbo8107/videos

Gweithiodd y tim gyda Llysgennad Cymru i parkrun
hyrwyddo'r ymgyrch “walk it” ym mis Hydref.
Arweiniodd hyn at ddau berson sy'n byw gyda chanser yn
cerdded digwyddiad parkrun Llanfair-ym-Muallt bob
wythnos. Chwe mis yn ddiweddarach mae'r ddau
breswylydd yn dal i ddod draw.

Canolfan Cydlynu Ymchwil, Arloesi a Gwella

Mae tim Hwb Cydlynu Ymchwil, Arloesi a Gwella Powys wedi datblygu prosiectau allweddol
yn ystod y 12 mis diwethaf. Maen nhw’n parhau i ddatblygu cydweithio cryf gyda phartneriaid
yn y Brifysgol ac wedi ymuno ag Ysgol Ymchwil Rhagnodi Cymdeithasol Cymru a chydweithwyr
yn PTHB i ddatblygu geirfa rhagnodi cymdeithasol digidol. Bydd hyn yn cefnogi arferion
rhagnodi cymdeithasol ac yn mesur effaith offer cymorth, er mwyn cynyddu'r defnydd o
ragnodi cymdeithasol ymhlith darparwyr iechyd a gofal cymdeithasol.

Darparwyd Hyfforddiant Datblygu Ymarfer wedi’i Gyfoethogi gan Dystiolaeth (DEEP) ar gyfer
staff ar draws y bartneriaeth. Bydd y dull hwn wedi’i gyd-gynhyrchu o gasglu, archwilio a
defnyddio mathau amrywiol o dystiolaeth wrth ddysgu a gwerthuso, gan ddefnyddio dulliau
stori a deialog yn llywio ein dysgu a'n gwerthuso ar draws y Bwrdd Ymchwil Rhanbarthol.

Mae'r Hwb RIC yn cefnogi'r defnydd o
atebion arloesol gan ddefnyddio realiti
estynedig a chymysg. Maen nhw’n gweithio
gyda gwahanol dimau ac adrannau i greu
senarios iechyd a gofal rhithwir ar gyfer
sefyllfaoedd fel arsylwadau.

Mae cynllun grant newydd ar gyfer cydweithwyr lechyd a Gofal ar draws Powys wedi cael ei
sefydlu. Nod Panel Y Ddraig yw gwella'r nifer sy'n manteisio ar brosiectau a syniadau ymchwil,
arloesi a gwella ar draws Powys drwy gynnig cyllid, cefnogaeth ac arweiniad i ymgeiswyr.

Datblygwyd cymuned ymarfer ym Mhowys i greu gofod ar gyfer cydweithio, cyfathrebu a
rhannu gwybodaeth ymbhlith y rhai sydd & diddordeb, angerdd ac arbenigedd mewn ymchwil,
arloesi a gwella. Mae'r grwp yn agored i aelodau o Faes lechyd, Awdurdod Lleol a'r Trydydd
Sector ar draws Powys.

Y e o] e U D

€777 Regional Innovation Coordination Hub
Mae tudalen Mewnrwyd a thudalennau gwe Welcome o the RIC Hub!
wedi'u datblygu gyda maes penodol ar gyfer o e
offer a gwybodaeth Ymchwil, Arloesi a Gwella. |
gael gwybod mwy, ewch i wefan RPB
www.powysrpb.org/ric-hub ﬁ;f

Rhaglen Llesiant Gogledd Powys

Sefydlwyd Rhaglen Llesiant Gogledd Powys fel blaenoriaeth allweddol i W
ddarparu lechyd a Gofal cyfunol y sir gyda gweledigaeth i “asesu a
darparu model integredig newydd yng Ngogledd Powys, ac i l HIWNT

gefnogi dysgu a throsglwyddo effeithiol ar draws Powys.” ‘

Bydd y rhaglen hon yn mynd i'r afael ag achosion mwyaf afiechyd a lles gwael trwy bartneriaeth
rhwng gweithwyr proffesiynol a chymunedau, gan gynnig cymorth cynnar ac iechyd a darpariaeth
a alluogir gan dechnoleg i sicrhau bod gan breswylwyr wasanaeth mwy di-dor pan fyddan nhw ei
angen.

Un o brif elfennau'r rhaglen hon yw campws iechyd a lles aml-asiantaeth arfaethedig yng
nghanol y Drenewydd. Cymeradwywyd Achos Busnes Rhaglen y campws gan Lywodraeth
Cymru yn 2022. Mae gwaith ar y gweill ar yr Achos Busnes Amlinellol yn ogystal ag ar yr
Achos Cyfiawnhau Busnes ar gyfer seilwaith ategol y campws.

Mae'r cynigion ar gyfer safle'r campws yn cynnwys:

» Ysgol newydd ar gyfer disgyblion Ysgol Calon y Dderwen, Ysgol Gynradd Gymunedol
Maesyrhandir ac Ysgol Gynradd Gymunedol Treowen

» Cyfleusterau iechyd a gofal, gan gynnwys trosglwyddo cyfleusterau ysbyty'r dref o'u
cartref presennol ar Heol Llanfair yn ogystal a chyflwyno mwy o offer a chyfleusterau
diagnostig i ymgymryd a llawdriniaethau dydd. Mae dychwelyd gwasanaethau o'r tu allan i
Bowys yn un o brif uchelgeisiau y rhaglen, gan helpu i arbed amser teithio a chost i gleifion
lleol yn ogystal a chyflwyno capasiti ychwanegol i'r system.

> Gwasanaethau llyfrgell a gwybodaeth

» Le cymunedol ar gyfer gweithgareddau lles, gan weithio ochr yn ochr a'r sector gwirfoddol
M Taia chymorth tymor byr

» Llety ar gyfer myfyrwyr academi a staff locwm

Mae tim y rhaglen wedi ymgysylltu'n barhaus drwy gydol oes y rhaglen a bydd yn parhau i
wneud hynny tan fydd y campws yn agor, ac wedi hynny, i sicrhau bod llais y dinesydd wrth
wraidd cynlluniau'r rhaglen.

Mae mwy o wybodaeth am Raglen Llesiant Gogledd Powys ar gael yn
www.powyswellbeing.wales

Pennawd llun: Tim y Rhaglen yn cwrdd a thrigolion i drafod cynlluniau ar gyfer y rhaglen.
Agor campws yr Academi

Agorwyd campws cyntaf Academi lechyd a Gofal Powys, yn Ysbyty Cymuned Bronllys, yn
swyddogol ar 13 Hydref 2022 gan Eluned Morgan, y Gweinidog lechyd a Gwasanaethau
Cymdeithasol.

Bydd y cyfleuster newydd gwerth £1.6 miliwn a ariennir gan Lywodraeth Cymru a
phartneriaid RPB yn helpu i wella mynediad at hyfforddiant iechyd a gofal cymdeithasol yn 'y
sir ac yn annog mwy o bobl i ymgymryd a gyrfa yn y sector.

Mae Campws Bronllys yn cynnwys canolfan hyfforddi, man dysgu awyr agored newydd, a
man byw addasol. Dim ond dechrau cynlluniau ar gyfer academi o'r radd flaenaf, ledled y sir
yw hyn, gyda’r bwriad o ddatblygu safleoedd unigryw dros y pum mlynedd nesaf.

| ddarllen y stori lawn yma

| gael rhagor o wybodaeth am yr academi a'i phedair ysgol, ewch i wefan RPB Powys:
https://www.powysrpb.org/powyshealthandcareacademy

Cyfranogiad

Mae llawer o'r gwaith sy'n ymwneud a Chyfranogiad wedi cael ei blethu i mewn i'r
adroddiad ond mae'n werth tynnu sylw at rai darnau allweddol o waith a'n hymagwedd.
Rydym ni’n cydnabod pwysigrwydd cynnwys dinasyddion Powys ar draws partneriaid RPB,
gan fanteisio i’r eithaf ar adnoddau, a sicrhau'r llais a'r effaith fwyaf posibl i bobl.

Cynrychiolwyr Dinasyddion a Gofalwyr

Mae'r Bwrdd Partneriaeth Rhanbarthol yn falch o'r gwaith mae'n ei wneud i gefnogi
dinasyddion a gofalwyr i gymryd rhan yng ngwaith y bartneriaeth. Mae gan y Bwrdd ddau
gynrychiolydd dinasyddion a dau gynrychiolydd sy'n ofalwyr sy'n aelodau llawn o'r Bwrdd
Datblygu Rhanbarthol ac yn gyfartal a'r holl aelodau eraill.

Mae cynnwys y cynrychiolwyr hyn nid yn unig yn llywio ac yn llunio
penderfyniadau, ond mae'n parhau i ddarparu ffordd well o nodi a mynd i'r
afael a 'beth sy'n bwysig' i bobl.

Mae ystod eang o grwpiau defnyddwyr a darparwyr sy'n ymwneud a gwaith y Bwrdd, ac
maen nhw’n gwneud hyn drwy wneud sylwadau ar waith arfaethedig, helpu i recriwtio rolau
allweddol, a llywio gwahanol brosesau a gweithdrefnau. Yn ystod y flwyddyn, cymerodd
cynrychiolwyr dinasyddion/gofalwyr ran mewn 40 o gyfarfodydd RPB a chyfarfodydd Grwp
Llywio Gofalwyr.

Diolch yn fawr iawn i'r aelodau Gofalwyr a Dinasyddion am eu gwaith gwerthfawr ary
bwrdd a thu hwnt. Camodd Meriona Davies a Carl Strack i lawr eleni ar 6l tair blynedd fel
aelod gofalwr ac aelod dinesydd yn y drefn honno, gan roi yn hael o'u hamser, eu hegni a'u
hangerdd i wella pethau i eraill.

Mae Helen Wear wedi ymuno fel yr aelod Dinasyddion diweddaraf ym mis Gorffennaf 2022,
ynghyd a Hayley Pugh fel yr aelod Gofalwyr newydd ym mis Chwefror 2023. Fel Nyrs Plant
sy'n Derbyn Gofal, mae Helen yn awyddus i helpu i wella gwasanaethau ar gyfer ein plant
ifanc a phobl ifanc yn eu harddegau a'u gofalwyr neu eu rhieni.

Mae Hayley wedi bod yn ofalwr i'w mab sydd ag anghenion cymhleth, ers 17 mlynedd. Mae
hi'n gweithio'n ddiflino iddo ef a'i theulu i fyw eu bywydau gorau yn y gymuned leol. Mae
Hayley yn dod a llawer iawn o brofiad o weithio gyda gofalwyr eraill a'u cefnogi.

Meiriona |Helen | Hayley | Carl | Kim

Siarter Llais y Dinesydd Cenedlaethol

Mabwysiadwyd y Siarter Ymgysylltu Cenedlaethol yn ffurfiol gan aelodau RPB Powys yn
hydref 2022. Mae'n nodi ymrwymiadau allweddol ar gyfer RPBs i sicrhau cyfranogiad
ystyrlon gan aelodau dinasyddion, gofalwyr, trydydd sector a darparwyr ar y byrddau.

Mae'r Siarter yn cefnogi rél a chyfraniad pob aelod o'r bwrdd i lywio, dylanwadu a bod yn
rhan o ddylunio a darparu gwasanaethau. Mae aelodau dinasyddion a gofalwyr RPB Powys
wedi helpu i lunio'r Siarter ar lefel genedlaethol, gan rannu arfer da o'r rhanbarth.

Roedd y Siarter yn gyfle i ni adolygu a gwella llais y dinesydd ar draws y grwpiau a
threfniadau partneriaeth ehangach.

Cyfarwyddwr Ymgysylltu a Mewnwelediad

Sefydlwyd griwp Ymgysylltu a Mewnwelediad Powys yn 2022 i sicrhau bod y ffordd yr ydym
ni’'n ymgysylltu a dinasyddion Powys ar draws y bartneriaeth yn gyd-gysylltiedig ac i alluogi
dinasyddion i gymryd rhan fwy ystyrlon wrth lunio polisi, dylunio a darparu gwasanaethau.
Mae'r grwp yn cyfarfod bob mis i rannu gwybodaeth am weithgareddau ymgysylltu, arfer da
a hyfforddiant.

Offer Digidol

Rydym ni wedi parhau i adeiladu ar gyfleoedd digidol yn
ymwneud ag ymgysylltu.

Have Your Say Powys

Bu 54,637 o ymweliadau a safle 'Dweud
eich Dweud' Engagement HQ Powys gyda
12,425 o ymwelwyr yn cymryd rhan
mewn gweithgareddau ymgysylltu ers
lansio platfform Engagement HQ ym mis
Mai 2021 tan Mawrth 2023

Drwy'r llwyfan Engagement HQ, gall y bartneriaeth gyrchu’r offer ymgysylltu diweddaraf megis
arolygon cyflym, tanysgrifio cymdeithasol, a grwpiau ffocws ar-lein, i helpu i gasglu meddyliau pobl
mewn modd amserol.

Cydgynhyrchu

Mae rhai enghreifftiau da o Gydgynhyrchu yn gweithio ar draws y bartneriaeth — gwneud
'gyda’ chymunedau lleol a pheidio a gwneud ‘i' sydd wedi'u hamlygu yn yr adroddiad hwn.
Wrth edrych i'r dyfodol, byddwn yn dysgu o'r enghreifftiau da hyn ac yn cefnogi dull mwy
cyson o gynnwys dinasyddion. Adeiladu perthnasoedd mwy cyfartal o bwer cyffredin a
rhannu cyfrifoldeb gyda'n cymunedau, yn seiliedig ar ddealltwriaeth a pharch.

Bydd ffocws ar ymgorffori dulliau arfer gorau fel y rhai a sefydlwyd gan y Rhwydwaith
Cydgynhyrchu ar gyfer Cymru

Gwobr Cychwyn yn Dda i Blant

Derbyniodd aelodau Bwrdd lau Dechrau'n Dda Powys Gydnabyddiaeth Arbennig yng
Ngwobrau Gwirfoddolwr y Flwyddyn Powys. Mynychodd y grwp y dathliad o wirfoddoli a
drefnwyd gan Gymdeithas Mudiadau Gwirfoddol Powys ym mis Mawrth 2023.

Mae'r grwp o bobl ifanc rhwng 11 a 17 mlwydd oed yn cyfarfod yn rheolaidd i drafod am
faterion mae plant a phobl ifanc ar draws y sir yn eu hwynebu. Roedd y wobr yn cydnabod eu
gwaith caled, eu hymroddiad a'u cyflawniadau dros y ddwy flynedd ddiwethaf. Maen nhw’n
mynychu cyfarfodydd rheolaidd, yn treulio amser yn ymgynghori a chyfoedion a
gwasanaethau, ac yn aml maen nhw wedi datblygu eu prosiectau eu hunain i ddiwallu
anghenion eu cymunedau.

Mae eu hegni, eu hangerdd a'u ffocws ar yr hyn sy'n bwysig i bobl ifanc yn
ysbrydoledig, ac mae'r gwaith maen nhw'n ei wneud eisoes wedi bod o fudd i
bobl ifanc yn y sir.

Mae canlyniadau'r arolwg a ddatblygwyd ganddynt ar gyfer pobl ifanc am wasanaethau
iechyd emosiynol wedi dylanwadu ar benderfyniadau fel dychwelyd nyrsys ysgol i'r ysgol ar
6l covid ac mae gwasanaeth Lles lechyd Emosiynol wedi'i gynnig i bob ysgol uwchradd ym
Mhowys.

Fforwm Pobl Hyn

Cafodd Fforwm Pobl Hyn Powys ei adolygu a’i ailfywiogi ym mis Hydref 2022 i gynyddu nifer
trigolion Powys 60+ mlwydd oed sy'n cael eu cynrychioli, gan recriwtio o bob un o'r 13 ardal
leol

Mae aelodau'r fforwm yn cynnwys pobl o bob rhan o'r sir gyda chynrychiolaeth o feysydd
penodol o ddiddordeb gan gynnwys y rhai sy'n byw mewn tai 8 chymorth neu gartrefi gofal,

gofalwyr di-dal, y rhai sydd mewn cyflogaeth bresennol, LDHTC+ a'r Gymraeg. Mae'r
grwpiau wedi cyfarfod wyneb yn wyneb yng Ngogledd, Canolbarth a De Powys.

Mae 24 o bobl hyn wedi dangos diddordeb mewn dod yn aelodau dinasyddion. Bydd aelod
etholedig o'r Fforwm Pobl Hyn yn eistedd ar Fwrdd Heneiddio'n Dda.

Codwyd amryw faterion yn ymwneud a diogelwch cymunedol ac iechyd drwy'r fforwm a
gweithredwyd arnynt neu ymatebwyd iddynt gan wasanaethau

Gwerth Cymdeithasol

Mae Fforwm Gwerth Cymdeithasol Powys yn galluogi sefydliadau cymunedol i helpu i
benderfynu ble sydd orau i dargedu adnoddau er mwyn gwella iechyd a lles ym Mhowys.
Nod y fforwm yw:

1. Nodi'r angen yny ddarpariaeth lechyd a Gofal yn yr ardal a thargedu cyllid ac
adnoddau eraill i lenwi'r bylchau hynny

2. Cynyddu capasiti'r sector drwy gefnogi creu sefydliadau newydd a datblygu
capasiti'r rhai presennol

Fe wnaethom weithio gyda rhai o'r bobl mae'r Fforwm Gwerth Cymdeithasol yn eu cefnogi i
gynhyrchu'r ffilm fer hon — gallwch ei gwylio ar ein sianel You Tube i glywed mwy amy
fforwm, y gronfa ddatblygu a sut mae'n gweithio.

Eleni gwnaed llawer o gynnydd gan a thrwy Fforwm Gwerth Cymdeithasol Powys
» 378 Sefydliadau gwerth cymdeithasol yn ymwneud a'r fforwm
> Datblygwyd 179 o weithgareddau yn ymwneud 4 mentrau Gwerth Cymdeithasol, a
chyflawnwyd 87
> Dywedodd 89% fod mentrau newydd neu ddatblygedig wedi helpu i wella llesiant.

| gael rhagor o wybodaeth am Fforwm Gwerth Cymdeithasol Powys ewch i dudalen we RPB
www.powysrpb.org/cross-cutting-work

YR ADNODDAU AR GYFER 'Y GWAITH HWN

Mae'r Bwrdd yn defnyddio ei ddyraniadau o gronfeydd refeniw a chyfalaf Llywodraeth Cymru fel
adnodd allweddol. Daw'r gyfran fwyaf o gyllid refeniw o'r Gronfa Integreiddio Rhanbarthol (RIF).
Mae'r Gronfa Tai G Gofal (HCF) hefyd yn cael ei defnyddio i ddarparu adnoddau ar gyfer gwaith
cyfalaf y Bwrdd.

Gwneir penderfyniadau ynghylch defnyddio cyllid ar y cyd gan aelodau'r Bwrdd. Cyflwynir cynigion
ar gyfer sut y caiff ei ddefnyddio gan bartneriaethau'r Bwrdd (Dechrau'n Dda, Byw'n Dda,
Heneiddio'n Dda) sy'n cynnwys mewnbwn rhanddeiliaid eraill a chynrychiolwyr
dinasyddion/gofalwyr.

Caiff gwariant ei fonitro'n agos er mwyn sicrhau rheolaeth ariannol dda o'r cyllid ac i sicrhau'r
manteision mwyaf posibl ohono. Mae arian ychwanegol hefyd wedi'i neilltuo ar gyfer rhai prosiectau
ac mae cyfraniadau sylweddol o hyd o ran amser ac adnoddau staff.

Wrth i'r BCA barhau i ddatblygu, bydd yn parhau i chwilio am gyfleoedd i gyrchu cyllid arall er mwyn
gwneud y mwyaf o gyrhaeddiad ac effaith ei waith. Dyma ddadansoddiad o'r cyllid refeniw a chyfalaf
a ddefnyddiwyd gan Fwrdd Partneriaeth Rhanbarthol Powys yn 2022-23:

B Revenue Funding £7.1m

M Capital Funding £1.2m

BLAEN-OLWG

Mesur effaith y newid arfaethedig ac olrhain cynnydd yn erbyn canlyniadau arfaethedig y
Strategaeth lechyd a Gofal a'r ail Gynllun Ardal ar y Cyd 2023 — 2028. Bydd meysydd ffocws
allweddol penodol dros y flwyddyn nesaf yn cynnwys:

Cynllun cyflawni manwl

Mae'r Cynllun Ardal yn rhoi llwyfan cyffredin i ddatblygu cynllun cyflawni ac adnoddau
partneriaeth - bydd hwn yn manylu ar y camau gweithredu penodol i'w cymryd yn y
blynyddoedd i ddod er mwyn troi'r weledigaeth yn gamau gweithredu.

Mesur effaith

Mae angen i ni wella sut rydym ni’n mesur effaith er mwyn cael sylfaen dystiolaeth gryfach
drwy ddulliau sy’n cael eu harwain gan ddeallusrwydd o ran data, ymgysylltu a
mewnwelediad. Un maes allweddol i'w gyflwyno y flwyddyn nesaf fydd ymgorffori dull a
fydd yn dod a dealltwriaeth gryfach o'r hyn sy'n gweithio'n dda ac yn dangos effaith drwy
gymysgedd o wybodaeth feintiol ac ansoddol yn llawn.

Casgliad

Mae'r 12 mis diwethaf wedi parhau i fod yn heriol i'r bartneriaeth. Mae llawer iawn wedi
symud yn ei flaen, ond eto mae'n amlwg bod angen llawer mwy. Edrychwn ymlaen at
barhau a'n taith i gyflawni'r strategaeth iechyd a gofal yn y pum mlynedd nesaf a thu hwnt.

Bwrdd Partneriaeth
Ranbarthol Powys

Powys Regional
Partnership Board

Health and
Social Care

lechyd a Gofal
Cymdeithasol

Am fwy o wybodaeth cysylltwch a Thim Partneriaeth Ranbarthol Powys

prpb@powys.gov.uk | www.powysrpb.org

